
SazeTak: Cilj ovog rada je ukazati na nasilje u porodici u Bosni i Hercegovini. Naime, tema nasilja u porodici i
pruzanje direktne zastite Zrtvama nasilja je prisutna u prakti¢cnom smislu u posljednjih 30 godina. Kontinuiranim
ukazivanjem aktivista, praktic¢arki / prakti¢ara na pojavu ovog kompleksnog drustvenog fenomena otvara
se prostor i u javnom diskursu kako bi se ukazalo na vaznost interakcije, prakse i teorije a time i doprinijelo
transformativnom djelovanju u drustvu. Mnogobrojni teoreticarke/teoreticari i istrazivacice/istrazivaci su
pokusali objasniti uzrok nasilja u porodici, medutim, do danas nema univerzalne teorije koja bi objasnila ovaj
drustveno kompleksni fenomen, uzroke i sve faktore rizika koji dovode do nasilnih odnosa unutar porodi¢nog
sistema. U radu se ukazuje na razlicite definicije nasilja u porodici, kao i oblike nasilja, faktore rizika koji mogu
doprinijeti ili produbiti nasilje u porodici, ali se ni u kom slu¢aju ne mogu promatrati kao uzroci nasilja. Takoder
se naglasavaju medunarodni pravni standardi i domaca legislativa koja stiti Zrtve nasilja kao i raspolozivi resursi
za za$titu i pomo¢ Zrtvama nasilja u porodici kako bi se prekinuo krug nasilja i doprinijelo zdravijim porodi¢nim
odnosima i supsistemima u mikrosistemu.

Kljucne rijeci: faktori rizika, nasilje u porodici, medunarodni pravni standardi, domaca legislativa i raspoloZivi resursi

Faktori rizika nisu uzrok nasilja

Porodica kao osnovna ¢elija dru-
$tva treba da bude najsigurnije mjesto
za ¢lanove porodice u kojoj vlada bla-
gostanje, medusobno razumijevanje,
podrska i postovanje. Medutim, istra-
Zivanja i prakse pokazuju da porodica
moze biti i izvor stresa ukoliko vlada
nerazumijevanje, nasilna komunika-
cija i konfliktne situacije se rjesavaju
destruktivno i nasilnim ponasanjem.
Odnosno, nespremnost bra¢nih par-
tnera da se iznadu konstruktivna rje-
Senja za sebe i svoju djecu.

Razlicite teorije poput psihoanali-
ticke, socijalne, kognitivne teorije po-
nasanja, teorije porodice i sistema su
pokusale da odgovore i identifikuju
uzroke porodi¢nog nasilja. Psihoa-
naliticke teorije fokusiraju se na po-
jedina¢ne interne psiholoske procese
koji stvaraju potrebu za nasiljem ili
prihvatanjem nasilni¢kog ponasanja.
Socijalne teorije fokusiraju se na to

kako pojedina¢ni ¢lanovi porodice
uce i prenose agresiju, zlostavljanje
i nasilje na druge ¢lanove porodice.
Teorije kognitivnog ponasanja tako-
der se fokusiraju na ucenje i prijenos
agresije, zlostavljanje i nasilje medu
pojedincima, ali ove teorije i dalje ne
obja$njavaju zasto se nasilno ponasa-
nje prenosi ili ne prenosi s generacije
na generaciju. Kona¢no, porodi¢ne i
sistemske teorije fokusiraju se na in-
terakciju izmedu ¢lanova porodice i
zajednicku odgovornost za dogada-
je koji se desavaju u porodi¢nom si-
stemu. (Hyde-Nolan & Juliao, 2012)
Medutim, sve nau¢no priznate teorije
saglasne su da se u nasilnim odnosi-
ma radi o zloupotrebi mo¢i i kontrole
od strane nasilne osobe, iako se ulo-
ga modi i kontrole razlikuje zavisno
od teorijskih orijentacija. Teorije su
nastale kako bi pomogle u razumi-
jevanju nastanka nasilnih odnosa u
porodi¢nom sistemu, ali nijedna ne

daje potpuno objasnjenje ovog feno-
mena. To potvrduje kompleksnost
interakcije, ponasanja, sloZenost ra-
zli¢itih obrazaca razmisljanja, psi-
hologkih i drugih karakteristika koje
mogu igrati razli¢ite uloge u pojavi
porodi¢nog nasilja. Medu najzastu-
pljenijim i prihvatljivijim teorijama
u pokusaju objasnjenja uzroka nasilja
je teorija moci i kontrole koja ukazuje
na permanentnu dominaciju jedne
osobe nad drugom ili vise njih unu-
tar porodice, posebno nad Zenom i
djecom. Porodi¢no nasilje je prisutno
skoro u svim drustvima, bez obzira na
njihovu ekonomsku sigurnost, nivo
obrazovnog sistema i kulture. Dece-
nijama se nasilje u porodici razli¢ito
promatralo, od tabuiziranja, nepri-
hvacanja, negiranja kao i pokusaja
opravdanja primjenom nasilnih me-
toda discipliniranja ¢lanova porodice
s fokusom na Zene i djecu. Proma-
tranjem nasilja posredstvom sistema

Novi Muallim ¢ ljeto 2021 ¢ god. XXII © br. 86



TEMA BROJA

i podsistema ekoloskog modela, koji
ukazuje na drustvene sisteme i pod-
sisteme i interakciju izmedu njih na
razli¢itim nivoima, prepoznat i kao
socijalno-ekoloski model, pokazuje
da je nasilje nau¢eno ponasanje, od-
nosno da se nijedna osoba ne rada s
nasilnim ponasanjem. Nasilna pona-
$anja se uce tamo gdje se nasilje to-
leriSe, od pojedinca u porodici koja
i ima najvedi utjecaj u razvijanju po-
nasajnih obrazaca, u obdanistu, koli,
medu vrinjacima, u komsiluku, za-
jednici i u drustvu.

Imajuéi u vidu da je porodi¢no
nasilje nau¢eno, namjerno ponasa-
nje, pocinioci nasilja ¢esto pokusavaju
opravdati vlastita nasilna ponasanja
trazedi krivicu u drugome: izazvala
me svofim ponasanjem, ili negiraju: o
Jja ne bih nikada svjesno uradio ili pak
minimiziraju: ma nije fo nista, samo
Jjedan Samar, da se dozove.

Razliciti faktori rizika mogu do-
prinijeti pojavi ili produbljivanju
nasilja u porodici, ali se ne mogu
prihvatiti kao uzrok nasilja. Sva-
kodnevna izlozenost stresu ili odre-
denim kriznim situacijama se moze
povezati s pove¢anim rizikom za
izvrenje nasilja u porodici i vikti-
mizacijom, ali nije uzrok nasilja. To
potvrduje i ¢injenica da svi ljudi koji
su izloZeni stresnim kao i kriznim
situacijama nisu nasilni prema svo-
jim ¢lanovima porodice. Dodatno se
stresne situacije produbljuju uslijed
razli¢itih ocekivanja i postavljanja
zahtjeva, ubrzanog Zivotnog tempa
i nedostatka finansijskih sredsta-
va ali i uslijed drustvene izolacije,
§to moze predstavljati faktor rizika.
Brac¢ni partneri mogu osjecati soci-
jalnu izolaciju i udaljenost od prija-
telja i porodice i to moze biti faktor
rizika za porodi¢no nasilje. (Sttes &
Straus,1990) Nagomilavanje bra¢nih
problema tokom zajednickog Zivota,
nedovoljna prisutnost i usmjerenost
bra¢nih drugova jednog ka drugom
moze dovesti do manje stabilnosti
u porodici kao i do povec¢anih kon-
fliktnih situacija, ali nije uzrok na-
silja. (Buzawa, 2007) Krizna situa-
cija izazvana koronavirusom dovela
je do promjene nacina Zivota usljed

donesenih restriktivnih mjera i time
se javio faktor rizika za poveéano
nasilno ponaganje u porodicama
koje su bile disfukcionalne ili u vi-
sokom riziku od nasilja. Statistike
pokazuju povecanje broja identifi-
kovanih slu¢ajeva nasilja, samo u tri
mjeseca (mart-juni 2020) nadlezne
institucije i specijalizirane nevladine
organizacije koje vode sigurne kuce
identifikovale su 1429 Zrtava nasilja
u porodici iz 39 lokalnih zajednica.
(Husi¢ i Golubovi¢, 2021) Navedene
brojke su samo vrh ledenog brijega
imajudi u vidu rezultate istrazivanja u
evropskim zemljama, prema kojima
se samo 5% Zrtava nasilja obrati za
institucionaliziranu zastitu. Takoder,
drzave Evropske unije su izvijestile
o povecanom broju nasilja u poro-
dici za vrijeme restriktivnih mjera
u 2020. godini za 60% u odnosu na
2019. godinu. (Husi¢ i Golubovié,
2021) Konzumiranje alkohola, psi-
hoaktivnih sredstava i praktikovanje
navika poput kocke Cesto su okidaci
za nasilje u porodici. Takva ponaga-

nja Zrtve nasilja, korisnice “Medice”

Zenica u svojim narativima opisuju
na sljedeci nacin: “On je trazio no-
vac za kocku / kladionicu od mene.
Sve je trazio, i jesti i piti od mene.
Sve je bilo na mojim ledima, a on
je imao penziju i trosio je za kocku
i alkohol.”

Zene s odredenim invaliditetom
su u vecem riziku od nasilja u po-
rodici u odnosu na Zene bez inva-
liditeta. (Smith, 2008) Djeca koja
odrastaju u porodicama u kojima je
tolerirano i prisutno nasilje su u ve-
¢em riziku da postanu Zrtve nasilja
ili pak poc¢inioci nasilja u odnosu
na djecu koja su odrastala bez tole-
rancije na nasilna ponasanja. (Caul-
field & Street, 2000) Takoder, za-
nemarivanje djece od roditelja kao
i zivot djece s mentalno bolesnim
roditeljima ili starateljima su fak-
tori rizika za tolerisanje nasilja iz
uloge Zrtve ili pocinioca. Lista fak-
tora rizika je otvorena, §to zavisi od
samog konteksta i izazova koji se
stavljaju pred porodicu skoro sva-
kodnevno, ali se ne mogu proma-
trati iz perspektive uzroka nasilja.

Ne postoji profil pocinioca!

Odreden profil poc¢inioca nasilja
ne postoji. Zrtva i pocinilac nasilja
mogu dodi iz bilo koje sfere Zivota.
Nekom sa strane pocinilac moze
li¢iti na zastitnika, briznog oca i
uzornog gradanina koji postuje za-
kone. Karakteristike nasilnika su
nisko samopostovanje, nesigurnost,
agresivnost, a nerijetko i ovisnost o
alkoholu ili drogi. Nasilnik odbija
prihvatiti odgovornost za svoje po-
nasanje, opravdava se sljede¢im izja-
vama: Bio sam ljut, Stvarno ne znam
Sta mi je bilo, Jednostavno se desilo, ili:
Ona me izazvala. Pocinitelj nasilja
vjeruje da je u¢injeno nasilje oprav-
dano i ne preuzima odgovornost za
ucinjeno. Nasilnik gotovo uvijek
ponavlja nasilje i trazi opravdanje i
podrsku iz socijalnog okruzenja za
nasilno ponasanje.

Razli¢iti oblici nasilja

Nasilje je kompleksan drustveni
problem $to pokazuje i nemogucnost
prihvatanja jedne univerzalne defini-
cije koja bi dala jednostavan i lahko
razumljiv odgovor na visedimenzijski
drustveni problem. Definicije koje su
pokusale dati odgovor na to $ta je na-
silje u porodici i definirale su da obu-
hvata nasilje nad Zenama i djecom,
medugeneracijsko nasilje koje se od-
vija izmedu roditelja i njihove djece,
kao i nasilje nad muskarcima, s tim
§to nasilje u porodici nesrazmjerno
pogada Zene u odnosu na muskarce
bez obzira da li je nasilje po¢injeno
od sadasnjeg ili bivSeg bracnog ili
vanbra¢nog supruznika.

Istrazivanja su takoder ukazala na
vezu izmedu nasilja u porodici nad
zenama i fizickog zlostavljanja dje-
ce, kao i traumu koju djeca nose ako
su Zrtve ili svjedoci nasilja u porodi-
ci. Najcesce, zene i djeca su izloZeni
razli¢itim oblicima nasilja. Najuo-
cljivije je frzicko nasilje gdje se lahko
primjecuju povrede, modrice, lomovi
pojedinih dijelova tijela, fizicka sla-
bost i dr. Fizicko nasilje se manife-
stuje Samaranjem, udaranjem rukama
ili nogama, batinanjem, ubadanjem
razli¢itim predmetima, izvrtanjem

ruke, gusenjem, prijetnjom pred-
metima i oruzjem, povredivanjem,
ukljucujuéi silovanje i ubistvo. U
posljednje vrijeme u praksi se susre-
¢e koristenje razli¢itih metoda koji
ne ostavljaju lahko uocljive trago-
ve. Zena koja je preziviela razlicite
oblike nasilja opisala je fizi¢ko na-
silje rije¢ima: “Tukao me, bacao na
pod, ostajale su modrice, ali kada je
posumnjao da bih se mogla nekom
povjeriti i zatraziti pomo¢ tukao me
mokrim peskirom kako ne bi ostavio
tragove.” Ili: “Prisiljavao je djevojci-
ce da me ponizavaju, tuku, nazivaju
pogrdnim imenima i psuju, a ako bi
odbile, sve tri bi nas zatvarao dani-
ma i ostajale smo i gladne i Zedne.”

Nasilje koje se promatra kao za-
seban oblik zbog specifi¢nih poslje-
dica ali i kao dio fizickog nasilja je
seksualno nasilje koje podrazumijeva
seksualne odnose pod prisilom, pu-
tem prijetnji, upotrebom fizicke sile
i/ili razli¢itih predmeta kao i svako
prisiljavanje na nezeljene seksual-
ne odnose.

Suptilna forma nasilja za druge
uglavnom neprimjetna je psibicko
nasilje. Nasilje koje je usmjereno da
povrijedi i ponizi Zenu, vrijedanjem
da je beskorisna, ogranic¢avanjem
i kontrolisanjem njenih socijalnih
kontakata s roditeljima, rodbinom
i prijateljima. Nametanje izolacije,
kao i prijetnja djecom. Zene koje
su bile izlozene psihickom nasilju
su opisivale da je to napad na nji-
hovo samopostovanje i da boli vise
od samih udaraca, zbog konstantnog
osjecaja ponizenosti i bezvrijednosti.
Nasilje prijetnjama, zlostavljanjem i
uhodenjem izaziva strah i kada nema
fizicke povrede.

Ekonomsko nasilje u porodici se
reflektuje na sve ¢lanove porodice.
Podrazumijeva nedostatak osnovnih
sredstava za zivot kako bi se zadovo-
ljile egzistencijalne potrebe, a Cesto i
nemogucnosti lijecenja, obrazovanja i
rada. Instalira se uskra¢ivanjem finan-
sijskih sredstava porodici, zabranom
zaposlenja, posebno Zeni.

Djeca koja Zive u porodici u kojoj
se tolerise nasilje izlozena su direktno
ili indirektno kao svjedoci nasilju i

posebno su osjetljiva na nasilje. Po-
red navedenih oblika nasilja, djeca
su izlozena i razli¢itim oblicima za-
nemarivanja, postavljanjem zahtjeva
koji nisu u skladu s njihovim mo-
guénostima, kaznjavanjem koje $te-
ti fizickom i psiholoskom zdravlju
i razvoju djeteta, zabrana pristupa
hrani, obrazovanju i zdravstvenoj
zatiti. Autorica Ajdukovié¢ nasilje
u porodici definise kao skup pona-
nad ¢lanovima porodice upotrebom
sile, zastraivanjem i manipulira-
njem. (Ajdukovi¢, 2010) Historijski
promatrano, nasilje unutar porodi-
ce smatrano je manje ozbiljno jer
se desava u privatnom okruzZenju u
odnosu na nasilje koje se desava u
javnoj sferi.

Permanentno ukazivanje na pri-
sutnost razlicitih oblika nasilja u po-
rodici i na njegove posljedice dove-
lo je do toga da se nasilje u porodici
tokom 1990-ih prvi put definira kao
krienje ljudskih prava. Time su kre-
irani preduslovi za trazenje adekvat-
nijeg medunarodnog i nacionalnog
djelovanja u zastiti zrtava nasilja kao
i prevenciji nasilja u porodici.

Medunarodni pravni dokument
i domaca legislativa nasilja u
porodici

Bosna i Hercegovina je ratificirala
mnogobrojne medunarodne konven-
cije i deklaracije i time se obavezala
harmonizirati domace zakonodav-
stvo i donijeti podzakonske akte za
primjenu istih kako bi Zrtve nasilja
dobile osjetljivu, sveobuhvatnu indivi-
dualiziranu podrsku i zastitu. U ovom
radu su navedene dvije konvencije
koje predstavljaju srz medunarodnih
standarda i na osnovu kojih Bosna i
Hercegovina podnosi periodi¢ne iz-
vjestaje nadleznim medunarodnim ti-
jelima GREVIO i CEDAW komitetu
o implementaciji istih. Konvencija
Vijeca Evrope o sprecavanju i borbi
protiv nasilja nad Zenama i porodic-
nog nasilja poznata kao Istanbulska
konvencija ili CAHVIO je jedan od
najznacajnijih medunarodno-pravnih
dokumenata na ovom polju, a njena

svrha, izmedu ostalog, jeste zastita
zena od svih oblika nasilja te pre-
vencija, kaznjavanje i eliminacija na-
silja nad Zenama i nasilja u porodici.
U c¢lanu 2. Konvencije navode se svi
oblici nasilja nad Zenama, ukljucujuci
i nasilje u porodici, koje Zene pogada
nesrazmjerno u odnosu na muskarce.
Bosna i Hercegovina je ratifikovala
Konvenciju 2013. godine, kao $esta
drzava ¢lanica Vijeca Evrope. Kon-
vencija definira da je nasilje u porodi-
ciili porodi¢noj zajednici svako djelo
fizickog, seksualnog, psihickog i eko-
nomskog nasilja koje se dogodi u po-
rodici ili domadinstvu izmedu bivsih
ili sada$njih supruznika ili partnera,
nezavisno od toga da li po¢inilac na-
silja dijeli ili je dijelio isto prebivaliste
sa zrtvom. Istanbulska konvencija u
Clanu 18. obavezuje zemlje ¢lanice
da ée “preduzeti neophodne zakono-
davne, odnosno druge mjere, u skladu
s medunarodnim pravom, da osigura-
ju odgovaraju¢e mehanizme za dje-
lotvornu saradnju izmedu svih nad-
leznih drzavnih organa, ukljucujuéi
sudove, javna tuzilastva, organe unu-
trasnjih poslova, lokalne i regionalne
uprave, kao i nevladine organizacije i
ostale relevantne organizacije i lica,
u pruzanju zastite i podrske Zrtvama
i svjiedocima svih oblika nasilja obu-
hvacéenih Konvencijom, ukljucujuéi i
upuéivanje na opce i specijalizirane
sluzbe podrske navedene u ¢l. 20. i
22. ove konvencije”.

Prema Konvenciji o ukidanju
svih oblika diskriminacije nad Ze-
nama (CEDAW) koja je ugradena
i u Ustav BiH u Aneksu I, nasilje
protiv Zena predstavlja: bilo koji
akt nasilja baziran na spolu koji re-
zultira ili moze rezultirati fizickim,
psihi¢kim ili seksualnim povreda-
ma ili patnjom Zena, ukljucujudi
prijetnju takvim nasiljem, prisilno
ili prihvaéeno oduzimanje slobode,
bilo u privatnom ili javnom Zivotu.
Prihvatanjem nasilja u porodici kao
drustvenog problema neminovna je
bila intervencija drzave dono$enjem
legislative koja sankcionise pocini-
oce nasilja, odnosno nasilje i §titi
zrtve nasilja. Krivi¢ni zakon Fede-
racije Bosne i Hercegovine je 2003.

godine nasilje u porodici definisao
kao krivi¢no djelo u Clanu 222 u
kojem se propisuju kazne za onog
ko nasiljem, drskim ili bezobzirnim
ponasanjem ugrozava mir, tjelesnu
cjelovitost ili psihicko zdravlje ¢la-
na svoje porodice (stav 1) i ko takvo
djelo uéini prema ¢lanu porodice s
kojim Zivi u zajednickom doma-
¢instvu (stav 2). Kriviéni zakon je
u navedenom ¢lanu prepoznao na-
silje kao krivi¢no djelo i sankcioni-
sao je pocCinioca, ali zakon se nije
bavio zastitom Zzrtve nasilja. Uslijed
kontinuiranog rada sa Zrtvama na-
silja u porodici prepoznata je po-
treba za donosenjem zakona koji bi
se eksplicitno odnosili na zastitu,
pomoc¢ i podrsku Zrtvama nasilja.
Uz direktan rad, podizanje svijesti
u javnosti, mnogobrojnim aktivno-
stima, edukacijom, istrazivanjima i
permanentnim zalaganjem Zenskih
nevladinih organizacija u saradnji s
parlamentarkama donesen je i Za-
kon o zastiti od nasilja u porodi-
ci Federaciji Bosne i Hercegovine
2005. godine.

Medutim, u Federaciji Bosne i
Hercegovine uocava se diskrimina-
cija u obliku institucionalnog nasi-
lja prema Zrtvama nasilja u porodici
zbog njihovog nejednakog tretiranja
u zakonima o socijalnoj zastiti na
nivou kantona, te neprepoznavanju
Zrtava nasilja kao korisnica socijal-
nih prava u Federalnom Zakonu o
osnovama socijalne zastite, zastite
civilnih Zrtava rata i zastite poro-
dice s djecom. Navedeno pitanje je
razli¢ito rijeseno u kantonima. Tako
u Cetiri kantona (Kanton Sarajevo,
Zenicko-dobojski kanton, Tuzlan-
ski kanton, Zapadno-hercegovacki
kanton) Zrtve nasilja su prepoznate
kao korisnice socijalnih prava, dok
u Sest kantona nisu. Takoder, samo
u dva kantona, Zenicko-dobojskom
i Zapadno-hercegovackom, Clanom
6.1 Clanom 2. Zakona o izmjena-
ma i dopunama zakona o socijalnoj
zastiti, zastiti civilnih Zrtava rata i
zastiti obitelji s djecom uvedeno
je 1 pravo privremenog smjestaja
i zbrinjavanja Zena i djece Zrtava
nasilja u sigurnu kucu.

Uz to, zakoni o zastiti od nasilja
u porodici doneseni su i u entitetu
Republika Srpska i Br¢ko distriktu.
Od posebne vaznosti za oblast na-
silja u porodici u entitetu Republici
Srpskoj su Izmjene i dopune Zakona
o zastiti od nasilja u porodici koje
su stupile na snagu 1. maja 2020.
godine. Izmjenama i dopunama je
eliminirana moguénost prekrsajnog
procesuiranja nasilja u porodici, pa
se nasilje u porodici od maja 2020.
godine moze procesuirati iskljucivo
kao krivi¢no djelo, a $to je praksa
u Federaciji Bosne i Hercegovine
od 2003. godine. U Bréko distriktu
Krivi¢ni zakon utvrduje da je nasi-
lje u porodici krivi¢no djelo koje je
kaznjivo nov¢anom kaznom ili kaz-
nom zatvora, a nasilje u porodici
koje je uzrokovalo smrt Zrtve koja
je prethodno zlostavljana kaznjivo
je kaznom dugogodisnjeg zatvora.
Takoder je usvojen i Zakon o zastiti
od nasilja u porodici Br¢ko distrikta
Bosne i Hercegovine. Medunarod-
ni standardi i domace zakonodav-
stvo ukazuju na ozbiljnost problema
porodi¢nog nasilja i neophodnost
brzog i efikasnog multisektorskog
i multidisciplinarnog djelovanja u
za$titi Zrtava nasilja.

Raspolozivi resursi u pruzanju

podrske i zastite Zrtvama

porodi¢nog nasilja

Pomo¢, podrsku i zastitu Zrtvama
porodi¢nog nasilja pruzaju nadlezne
institucije (policija, centri za soci-
jalni rad ili sluzbe socijalne zastite,
zdravstvene ustanove, pravosudne i
obrazovne kada se radi o djeci Zr-
tvama nasilja) i specijalizirane ne-
vladine organizacije zbrinjavanjem
u sigurnu kucu, psihoterapijskim i
savjetodavnim radom u psiholoskom
savjetovali$tu, posredstvom SOS te-
lefona, kao i pravnom podrskom u
pravnom savjetovalistu. Kako bi ras-
polozivi navedeni resursi bili dostu-
pni Zrtvama nasilja neophodna je
medusobna koordinacija, osjetljivost
i spremnost na pruzanje podrske i
zastite, a §to se ostvaruje uspostav-
ljanjem referalnih mehanizama u

lokalnim zajednicama. Porodi¢no
nasilje ostavlja dugoro¢ne poslje-
dice i transgeneracijski se prenosi.
Stoga je neophodno izadi iz uloge
nijemih posmatraca i poduzeti kon-
kretne akcije, a prva od njih je pri-
javiti nasilje na besplatne dostupne
telefonske linije: policija 122, SOS
telefon za Federaciju Bosne i Her-
cegovine 1265,za Republiku Srpsku
1264 i za Brcko distrikt dostupna su
oba navedena telefona. Prijavljivanje
nasilja je omoguceno i posredstvom
prve mobilne aplikacije “Prijavi nasi-
lje” www.prijavinasilje.ba na podru-
&ju cijele Bosne i Hercegovine. Jed-
nim pozivom ili klikom koristenjem
mobilne aplikacije moze se spasiti
Zivot, zaustaviti nasilje i dobiti sve
potrebne informacije za podrsku i
zastitu Zrtvama nasilja u porodici.

Zakljucak

Porodi¢no nasilje, posebno na-
silje nad Zenama i djecom, prepo-
znato je kao najgrublji oblik krsenja
ljudskih prava. Nasilje se instalira
vidljivim i suptilnim oblicima koji
ostavljaju dugoroc¢ne posljedice na
zrtvu, djecu, porodicu, ali i zajed-
nicu. Zbog kompleksnosti nasilja
kao drustvenog fenomena ne posto-
ji jedna prihvacena definicija koja
objasnjava nasilje u porodici, ali sve
nauc¢ne definicije o nasilju ukazuju
da je uzrok nasilja dominacija insta-
lirana zloupotrebom mo¢i i konti-
nuirane kontrole, dok faktori rizika
mogu doprinijeti pojavi i produblji-
vanju nasilja, ali se ne mogu tretira-
ti kao uzrok nasilja. Ratificiranjem
medunarodnih standarda doneseni
su domaci zakonski i podzakonski
akti, identifikovane institucije, usta-
nove i specijalizirane organizacije
za zastitu i podrsku Zrtvama nasi-
lja, ali je neophodno kontinuirano
jacati kapacitete kako bi Zrtve nasi-
lja bile postovane pruzanjem indi-
vidualizirane sveobuhvatne podrske.
Porodi¢no nasilje je neprihvatljivo
ponasanje i obaveza je svih gradana
i gradanki ako primijete nasilje, da
isto prijave, jer se neprijavljivanje
nasilja sankcionise.

Summary
DOMESTIC VIOLENCE
Sabiha Husi¢

The aim of this article is to draw attention upon domestic
violence in Bosnia and Herzegovina. Domestic violence and
providing protection to the victims of domestic violence are
issues present in our reality in the last 30 years. Continuous
efforts of women activists and practicing women politicians,
have brought this social phenomena into the sphere of pub-
lic discourse which is necessary in order to point out the sig-
nificance of the interaction of theory and practice and thus
to bring about a transformative actions in society. Numerous
theoreticians and researchers, both male and female, have at-
tempted to find the reasons for rise of domestic violence, how-
ever, to this day there is no a universal theory that explains
this complex social phenomenon, its sources and the risk fac-
tors that trigger violence within the family system. The article
points to different definitions of domestic violence, its varying
forms as well as the factors that might initiate or escalate do-
mestic violence but by no means can be considered its cases.
International legal standards and local legislation in service
of the protection of women victims of domestic violence are
stressed here as well as available resources for protection and
assistance for the victims which are necessary in order to stop
the vicious circle of violence and to encourage healthy family
relations ie., healthier sub-system within the micro-system.

Key words: risk factors, domestic violence, international legal
standards, local legislation, available resources

